
Borgararnir 
sleppa til 
orðanna í Hvalba

Vilmund Jacobsen

Ein ógvuliga hátíðarlig 
løta var í Skopun tíðliga 
seinnapartin leygardagin, 
tá standmyndin av Peter 
Mohr Dam, sála, varð 
avdúkað beint niðan 
fyri snotuliga Selatrað­
neystið.

Nógv fólk var saman­
komið til løtuna, og 
veðurgudarnir vóru eisini 
við tiltakinum.

Tað var Fríðhild 
Winther, sum beyð væl­
komin. Síðan hildu 
Gerhard Lognberg, 
borgarstjóri í Skopun 
kommunu og Rigmor 
Dam, løgtingskvinna og 
abbadóttir Peter Mohr 
Dam, røðu.

Maðurin, sum tók 
dúkin av snøggu stand­
myndini, sum soleiðis 
varð avdúkað fyri al­
menninginum, var 
Andrias Jensen í Skopun.

Myndirnar tók Sigurd 
Hentze.

Hin 24. apríl hevði Føroya Prentsmiðju­
felag aðalfund. Fyri vali stóðu Jon 
Hestoy og Eirikur Lindenskov. Báðir 
vórðu afturvaldir. Christian Nagata tók 
seg úr nevndini. Aðalfundurin avgjørdi, 
at framyvir er talan um trímannanevnd. 
Í nevndini sita Jon Hestoy, formaður, 
Gunvá við Keldu og Eirikur Lindenskov.

Soleiðis 
gongur í 
fiskiveiði
Vilmund Jacobsen

Fríggjadagin vóru bara 
fýra partrolarapør á 
upsaveiði, og skipini 
høvdu smáligan fiskiskap. 
Væntandi er, at onnur pør 
loysa teir næstu dagarnar.
Trý partrolarapør 
fiska eisini gulllaks. 
Gulllaksavertíðin 
byrjaði tíðliga í hesum 
mánaðinum, og skipini 
plaga at fiska til 
einaferð seint á sumri.
Bert tveir 
djúpvatnstrolarar eru 
til fiskiskap. Teir fiska 
svartkalva, stinglaks 
og blálongu. Skipini 
koma inn at landa 
síðst í hesi vikuni ella 
tíðliga í næstu viku.
Fríggjadagin vóru allir 
teir smáu trolbátarnir til 
fiskiskap, og teir vóru allir 
norðanfyri, har teir høvdu 
brúkiligan fiskiskap.
- Trolbátarnir fiska 
næstan bara tosk. Teir 
fáa eisini eitt sløð av 
hýsu og flatfiski. 
Á Fiskamarknaði Føroya 
væntaðu tey, at allir 
trolbátarnir koma inn 
at landa hesa vikuna.
Fríggjadagin vóru eisini 
tvey garnaskip, sum fiska 
svartkalva, til fiskiskap. 
Annað skipið frystir fiskin 
umborð, og hitt ísar. 
- Eitt garnaskip fiskar 
eisini havtasku. 
Fiskiskapurin hjá 
garnaskipunum er 
brúkiligur, verður 
lagt aftrat.
Fýra ísfiskalínuskip 
fiska undir Føroyum, 
og væntandi er, at 
tvey ella trý av hesum 
koma inn at landa hesa 
vikuna - og hitt seinasta 
helst í næstu viku.
- Skipini fáa mest 
av toski og hýsu. 
Lagt varð aftrat, at eitt 
ísfiskalínuskip fiskar í 
íslendskum sjógvi, og 
har yviri eru eisini fýra 
frystilínuskip, umframt 
at eitt frystilínuskip 
er á Flemish Kap.

Nógv fólk var samankomið til løtuna í 
Skopun leygardagin, tá standmyndin av 
Peter Mohr Dam varð avdúkað

Andrias tók dúkin 
av standmyndini

Streymurin 
harðnar, sum henda 
vikan gongur, men líkt 
er til, at veðrið fer at 
roynast.

Vilmund Jacobsen

Mánakvøldið hin 6. 
mai klokkan 19 skipar 
Hvalbiar kommuna fyri 
borgarafundi um nýggjan 
bátahyl á Hamranesi.

Fundurin verður í 
skúlanum í Hvalba, og við 
á fundinum verða umboð 
fyri Hvalbiar kommunu 
og umboð fyri Lands­
byggifelagið.

Í samband við ætlanina 
um bátahylin á Hamra­
nesi, verður á fundinum 
eisini høvi at gera við­
merkingar og seta spurn­
ingar.

Á borgarafundinum 
verður framløga, og tá 
fundurin fer at líða, verður 
eisini samanumtøka, eins 
og høvi verður at fáa sær 
ein kaffimunn.

Umboð fyri Hvalbiar kommunu 
og Landsbyggifelagið verða 
við á borgarafundi í Hvalba


